
Este sabado, 24 de setembro, a partir das seis da tarde, o proxecto Polafias que
desenvolve a seccion de literatura de tradicién oral da AELG achégase 4 Biblioteca do
Punto de Atencion a Lectura do concello do Corgo. Reunimonos ali con quen desexe
acompafarnos, arredor da palabra, da musica e da memoria que fan que a nosa lingua
e cultura popular tradicional resistan con dignidade a metralla colonizadora.

Este proxecto, que naceu para dar visibilidade & creatividade da cultura popular, leva
rodando polo pais adiante dese o ano 2007. Desde a AELG (Asociacién de Escritoras e
Escritores en Lingua Galega) e co apoio de instituciéns publicas, a colaboracion de
numerosos colectivos e asociacion e as intervencions de varios centos de persoas —
narradores, poetas, musicos, historiadores, dinamizadores, activistas culturais...—
percorremos o pais de norte a sur, de leste a oeste, desde as terras altas ata a beiramar,
desde os confins dos verdes castros ata a costa verdecente.

Derivados das Polafias féronse desenvolvendo outros proxectos, entre eles os premios
anuais Mestra e Mestre da Memoria, obradoiros de narracidon oral e unidades didacticas
qgue no seu conxunto e co dnimo de achegar este cofiecemento a toda a sociedade
conforman un valioso arquivo sobre aspectos da nosa cultura como a lingua coas suas
variantes linglisticas, as manifestacidns literarias populares, relixiosas e festivas, a
historia local de numerosas vilas e parroquias galegas, artes e técnicas tradicionais ou
personaxes populares rescatados do anonimato.

Esta Polafia do Corgo fai o nimero 40 das que se desenvolveron ata o de agora. O tema
central da reunién xira arredor do Proxecto Corgoral, unha iniciativa pioneira deste
concello que se puxo en marcha en 2020 e coa que se pretende recompilar, arquivar,
estudar e dar a cofecer a través de diferentes soportes a rica memoria da cultura
atesourada ao longo do tempo pola vecifianza do concello. Dos traballos realizados e
dos que estan en perspectiva, cuxo responsable é o arquedlogo e antropdlogo, Lois
Ladra, darase conta detallada.

Tamén tomaran a palabra mais dunha ducia de persoas—desculpen que non citemos
todos os nomes— como o Cronista oficial do concello do Corgo, Jesus Abuin, o
ceramista, Lolo da Vila, a actriz, Benedicta Sanchez e os responsables de proxectos como
o Centro de Estudos do Corgo e os dos colectivos Arumes, A Legua Dereita e Os Cinco
Rios. Acompafarannos para nos transmitir o seu saber e experiencias desde o mundo
do asociacionismo cultural, da investigacién e a divulgacién, a historia local, memorias
de vida, artesania, baile e, entre outros temas, musica tradicional, aos que se poden
sumar persoas que desde o publico asistente se animen a intervir e deixar a pegada do
seu saber nesta Polafia.

Como se fixo en todas as Polafias precedentes, o acto serd gravado e unha vez editados
as intervenciéns pasaran a formar parte do arquivo que mantemos a libre disposicién
na web da AELG (aelg.gal/Polafias) para quen desexe ver e escoitar os mais dun milleiro
de videos que contan por milléns as reproduciéns. Vémonos no Corgo!



